
+ ntre a multitude de etiquetas que utilizamos de modo coti4, sen a
E penas preguntdrmonos o seu significado, atépase a popular «socie-
dade da informacién». Asumamos, que xa é moito, a idea «sociedade»
como algo entendible por todos, pero ;de que falamos cando falamos de
informacion?, ;de noticias, de cofiecemento, de tecnoloxias, de ordena-
dores, de redes?, dito doutro modo: ;que é a informacién? As preguntas
tan simples poucas veces tefien respostas sinxelas. En realidade, a comu-
nidade cientifica non resolveu ainda, polo menos ata o punto de que
poida considerarse definitivo, o mesmo concepto de informacion. E,
mentres tanto, aparentemente cando un enxefeiro, un matematico ou
un xornalista falan de informacién refirense a cousas diferentes. Pode
tratarse so de diferencias modais pero, 4 fin, tan significativas, que impli-
can, con rapidez sorprendente, consecuencias pragméticas de considera-
bles dimensiéns: por exemplo, a mesma definicién de negocio dunha
empresa de telecomunicaciéns, o sentido dun determinado decreto go-
bernamental ou o plan de estudios dunha carreira universitaria.

En principio, poucos rexeitarian esta aseveracion: a informacién
tende 6 infinito. E inabarcable ainda que se apliquen os criterios do de-
ber ser que traten de limitala, dito doutro modo, ainda que pretendamos
limitdrmonos 4 informacién digna de ser cofiecida. Isto sempre foi asi, a



novidade é que agora somos mdis conscientes diso porque se multipli-
cou a nosa capacidade de almacenamento. Sabemos mellor que nunca
que a verdadeira infinitude correspéndelle 4 acumulacién de informa-
cién; de feito, para contar con toda a informacién en torno a calquera
cuestion necesitariamos posuir toda a informacién acumulada, incluida
a informacién falsa. Isto xa é un inicio de discusién tedrica por inextrica-
bles camifios que se complican cos conceptos de comunicacion (proceso
de transmisién da informacién, por exemplo, ou transmision eficaz, ou
eficiente, etc) e de cofiecemento (informacién aprendida e, polo tanto,
previamente comunicada eficientemente.)

Mais indiscutible ainda é que os recursos informativos son limitados,
sobre todo desde o punto de vista material, o punto de vista econémico.
As realidades practicas estdn menos cuestionadas que as tedricas. A in-
formacion serd infinita pero os medios para conseguila, tratala, transmi-
tila e asimilala, non. E esa é a informacién valiosa, o resto queda no limbo.

Agora mesturamos dmbalas dudas perspectivas: a terminoléxica (ted-
rica) e a econdmica (préictica). ;Estamos na sociedade da informacién
porque somos capaces de facer chegar informacién a mdis xente que
nunca con menos esforzo? Entén falamos de medios de comunicacién
de masas, comunicacién social (televisién, prensa, cine, etc) e interper-
soal (teléfono). Hipersector, hipermedia ou hipermercado da informa-
cién, a penas importa. Xeramos ruido na mesma proporcion, unhas
mensaxes pelexan con outras mensaxes pola atencién da audiencia, os
receptores fragméntanse e multiplicanse os emisores. Non, isto era antes
dos noventa. Agora, no século XXI o cambio mdis importante, a verda-
deira novidade da sociedade da informacién non estd na sda transmi-
sién, senén na sta recuperacion unha vez que foi emitida e conservada.
Este é o verdadeiro valor engadido de tédolos avances tecnoléxicos que
se agrupan baixo a etiqueta S.I. e que outros simplemente derivan do l-
timo tétem comunicativo: Internet.

Asi que 0 final estamos falando de documentacién. Sono van, permi-
tan o tépico, de bibliotecarios, cientificos, fundaciéns e administraciéns
publicas porque todo 0 mundo sabe que os arquivos son lugares sempre
desbordados pola infinita informacién e os finitos recursos.

A comprensible aspiracién de estudiosos das ciencias da informacién
na que se engloba a ciencia da documentacién é antepone-los rende-
mentos a longo prazo fronte és beneficios a curto tanto a ciencia coma o
dereito 4 informacién e & documentacién. Admiten en lifas xerais (e se-
ria absurdo non facelo) o elevadisimo custo dun centro de documenta-
cién, centro do que se afirma taxativamente que non lle acompafa un
rendemento inmediato, nin economicamente cuantificable. «De ai que a
documentacién tefia pasado, ben a ser un servicio oficial, ou a darse nos
casos en que resulta preceptivamente obrigatoria, coma nos protocolos

notariais. Nos demais supostos, a documentacién s6 se pode soster con
espirito de mecenado ou de servicio social ou cultural».!

Sen embargo non fai falta ser tan ambiciosos. Conxugando o rea-
lismo econémico co desexo de adquirir toda a informacién documental
posible, atopdmonos con que a vida cotid estd repleta de exemplos de co-
mercializacién de informacién documental cuns actores que nin sequera
son conscientes disto. E, ainda séndoo, cren pagar ou cobrar pola infor-
macién ou polo soporte da informacién en lugar do que no fondo fan:
pagar e cobrar pola localizacién da informacién documental mdis ade-
cuada e factible.

Asistimos a unha explosién informativa sen precedentes histéricos.
«Dixose que nos dltimos 50 anos se ten producido mais informacién
que nos 3.500 anteriores, e que a cantidade total de informacién exis-
tente no mundo se duplica cada 4 anos».2

Ainda que os cdlculos non sexan de todo exactos, resulta obvio que,
hoxe como nunca, non podemos aspirar a posuila toda, e de calquera
forma serfa inutil porque non poderiamos sequera dixerila. De feito, xa
nos adoita abafar porque ademais de multiplicarse a informacién, multi-
plicouse o seu acceso gracias sobre todo 6s novos medios electrénicos e
6 proceso de globalizacién que vive o planeta.

Hoxe ninguén pode esperar manter durante moito tempo o acceso en
exclusiva a unha informacién. Isto, que antes supufia unha vantaxe com-
petitiva sostible incluso durante anos, converteuse nunha simple zan-
cada dunha carreira; se non se dd outra de inmediato, a carreira pérdese
irremisiblemente. A causa deste proceso, mais que de explosién da infor-
macion falase da explosién da desinformacion3, ainda que o preciso serfa
falar da explosion da infopolucion.

Neste contexto, a informacién documental é mdis valiosa ca nunca e
a suia xestion convértese nunha das tarefas imprescindibles tanto desde o
punto de vista cientifico coma social no sentido mais xenérico. En ter-
mos de competencia, cada vez é mais dificil encontra-la mellor informa-
cion documental, entendendo por mellor a mais precisa no seu contido
e extension e a mdis oportuna no momento e lugar.

! DESANTES GUANTER, |. M.: Teoria y Régimen juridico de la Documentacion. Madrid,
Eudema, 1987 p. 281.

2 CornELLA, Alfons: Informacion digital para la Empresa. Una introduccion a los Servi-
cios de Informacion Electronica. Barcelona, Marcombo, 1996, p. 1.

3 [bidem, p.2.



1. A informacion, a desinformacion e a infopolucién

Quizais porque sempre se fala de informacién e comunicacién de
maneira simultdnea (por exemplo no campo das tecnoloxias), en lifias
xerais hai progresiva coincidencia en sinala-la informacién, madis que
como unha cousa, COmo uUn proceso que comeza en «un suxeito emisor,
quen, a través dun medio de comunicacién, transmite o obxecto da in-
formacién ou mensaxe, que ten determinado contido, a un suxeito re-
ceptor?,

Sen embargo, a exposicién de cousa non se refire a unha indefini-
cién, senén que parte do denominado paradigma da cesta baleira se-
gundo o cal «unha persoa que necesita informacién é coma unha especie
de recipiente baleiro que pode ser enchido de informacién». Desde este
enfoque a participacién do informado non conta moito.>

Fronte a esta idea xorde aquela que entende o proceso de informa-
cién coma un proceso fundamentalmente humano, coma un fenémeno
subxectivo, construido en certa maneira polo usuario da informacién,
mais que coma un fenémeno obxectivo®. Desde esta perspectiva, a infor-
macién pode definirse como «o proceso mediante o cal alguén resulta
informado» ou como «todo aquelo que o individuo encontra infor-
mante».?

Na clasica Teoria Matemdtica de la Comunicacion de Shannon (1949)38
a informacién € un conxunto de sinais (bits) que viaxan dun emisor a un
receptor a través dalgin medio. Neste modelo a cantidade de informa-
cién dunha mensaxe é medible. Falamos polo tanto da informacién
como cousa, coma o sinal transmitido entre a entrada e a saida dun sis-
tema, ou coma un conxunto de noticias, informes ou datos. Outros au-
tores prefiren resumilo en todo o que pode ser obxecto dun tratamento
numeérico.

Pero na aproximacion subxectiva encontramonos cun modelo intere-
sante que distingue claramente dous mundos: un mundo fisico e un mundo

4 DESANTES GUANTER, J. M.: Op. cit. pp. 19-20, xeralizando o esquema de E Fatore-
llo trala andlise de Laswell e Fearing,

5 CoLE, CH. (1994): «Operationalizing the notion of information as a subjective
construct». Journal of the ASIS 45(7):465-476. Morris, R.CT. (1994) «Toward a user-
centered information service». Journal of the ASIS 45(1):20-30.

6 DERVIN, B. e NiLan, M. (1986): «Information needs and uses». Annual Review of
Information Science and Technology, nim. 21, pp. 3-33.

7 DERVIN, B. (1977): Useful theory for librarianship; communication, not information.
Drexel Library Quaterly 13, xullo, pp. 16-32.

8 SHANNON, C: Teoria Matemdtica de la comunicacién. Madrid, Ediciones Forja,
1981.



mental e humano. Estd recollido por Alfons Cornella? e leva o titulo xe-
nérico de «Understanding information», desenvolvido polo Center for Ma-
nagement Research en Londres (1994) e cita o exemplo dos terremotos:
un tremor é medible nunha determinada escala co que un acontecemento
do mundo fisico é recollido en datos, pero para que estes datos se con-
vertan en informacién é preciso entrar no mundo mental dos humanos.
Nunha primeira fase estes datos estructtiranse para converterse en infor-
macion co sentido xeral que 4 sta vez é peneirada polos criterios e ex-
pectativas persoais ata chegar 6 significado e comprensién persoal.

Ademais, sinala Cornella, para que a informacién se converta en co-
necemento € fundamental que quen a utilice tefia criterio para saber in-
terpretala. Do mesmo xeito que é necesario certo criterio para entender
unha gréfica, un plano ou un signo.

Pola contra, algiins autores falan de desinformacién. Se ben, aqui se
utilizard o concepto desinformacién como o «conxunto de técnicas utili-
zadas para manipula-la informacién conservando a stia verosimilitude
co fin de influir sobre a opinién e as reacciéns da xente»10. E preferible
utilizar ante a ausencia de criterio, de peneira ou de intencién de influi-
lo concepto infopolucién é dicir, a abundancia excesiva de informacién,
a informacion falsa, dubidosa ou de pouca calidade.!

Non € intencién deste artigo abondar na distincién entre proceso e
cousa. Mais ben 6 contrario, por pragmatismo non se pretendera diso-
cia-lo binomio informacién-datos e para referirse 6 proceso utilizarase a
expresion proceso comunicativo ou proceso informativo.

2. A documentacion e a informacién documental

No mare magnum da informacién tamén existe a informacién da in-
formacién, é dicir, a documentacién. Tal e como afirma Desantes!2, a
documentacion € un dos posibles obxectos da informacién e que ten
como fin dltimo dar noticia dos documentos que, 4 sta vez, contefien
noticias, ideas ou opinions. A posibilidade de informacién crece coa do-
cumentacion, poténciase con ela tanto cualitativa coma cuantitativa-
mente. A documentacién, como informacién que é, ten os seus disposi-
tivos contra a infopolucion. Tédolos labores de busca, descubrimento,
cualificacién, ordenacién, conservacion, recuperacién, difusién, etc, es-

? CornELLA, Alfons. 1996. Op. cit pp. 6-9.

10 Jacuaro, R.: La desinformacién, una manipulacién del poder. Madrid, Espasa
Calpe, 1988, p. 9.

11 DESANTES GUANTER, J. M.: Op. cit. pp. 29-30.
12 fbidem.



tan en funcién do que é o fin primordial da documentacién: informar. A
documentacién que non sexa informacién constitie unha contradiccién
conceptual.

Desde os anos setenta, estd xa absolutamente superado o concepto de
documentacién como simple organizacién de depésitos documentais.
De feito, asi como se fala do proceso informativo, enténdese a documen-
tacién como o feito e o proceso documental, englobado evidentemente
dentro do anterior. Lopez Yepes e Ros Garcial3 analizan o concepto de
documentacién desde a perspectiva informativa e sinalan: «o proceso
documental descansa no proceso informativo e é unha variedade deste.
En efecto, no proceso documental ddse un suxeito emisor —o documen-
talista—; unha mensaxe -0 documento- a través dun medio determi-
nado, e un suxeito pasivo!4 ou receptor, que € o investigador ou usuario
en xeral. A natureza deste proceso peculiar de informacién, que se deriva
do obxecto transmitido, a mensaxe, isto €, o documento, pois no pro-
ceso documental o que lle transmite 6 suxeito emisor ou documentalista
6 suxeito pasivo ou usuario da documentacién é, precisamente unha
mensaxe documentaria. [...] O ser un cofiecemento rexistrado, o docu-
mento é esencialmente informacién, informacién documental, e cando
se transmite no proceso informativo-documental estase transmitindo,
obviamente, informacion sobre informacion, informacién reduplicada».

E esencial destacar aqui que se pode discutir e incluso considerar equi-
vocado encadra-la informacién como a cousa ou no binomio informa-
cién-datos. Pero si resulta evidente que, ainda entendendo a informacién
e a documentacién s6 como procesos, € moi esclarecedor a efectos prac-
ticos o concepto de informacién documental. Comunmente adéitase iden-
tifica-la informacién como a mensaxe, ainda que de feito este s6 é o ob-
xecto daquela. Do mesmo modo pddese chegar d conclusion de que, no
proceso documental, a documentacién é identificable 6 documento, pois,
en efecto, é a mensaxe do proceso comunicativo documental. Estas con-
fusiéns non soamente son perigosas no campo cientifico senén que tamén
tenen unha repercusién concreta na vida cotid: considérase que a docu-
mentacion é o arquivo e non un labor informativo. Este reduccionismo
leva a estima-la documentacién como algo inconmensurable, angustio-
samente infinito, escasamente rendible a curto prazo e mdis propio dun
legado 4 ciencia e 4 posterioridade que dun activo contable. De ai que se

13 Lopez YEPES, ]. € Ros GARCia, J.: ;Qué es documentacion? Teoria e historia del con-
cepto en Espana. Madrid, Sintesis, 1993, p. 107.

14 DESANTES GUANTER, J. M.: Op. cit. p. 21, afirma que non sempre o suxeito recep-
tor é pasivo e que non debe confundirse a actitude receptiva coa inerte. No caso con-
creto do proceso documentario sublifia que é importante ter en conta que € 0 usuario
quen en realidade o inicia.

considere labor propio da Administracién puiblica e de entidades sen dnimo
de lucro.

A dita formulacién non se sostén a pouco que a analicemos desde
perspectivas concretas. Existen poucas cousas tan rendibles como, por
exemplo, unha auditorfa de contas antes da compra dunha corporacién
industrial ou a simple presentacién do informe anual ante a xunta xeral
de accionistas da que pode depende-la stia cotizacién bolsista. Tratase de
casos evidentes de mensaxe documentaria, unha informacién documen-
tal en canto que se recuperou a partir de mensaxes previamente emitidas
e conservadas na contabilidade da empresa. Nese sentido, unha firma
auditora dedicase 4 comercializacién de productos documentarios e ata
poderiamos consideralos de actualidade en canto que o seu proceso de
busca se limita 6 altimo exercicio contable. A informacién documental
empresarial, a comercial, a econémica ou, en sectores menos mercanti-
listas como o militar, o policial, o xudicial, etc, ten un sentido practico
evidente, a curto prazo e rendible se entendemos por rendibilidade a ob-
tencién dun beneficio tras realizar unha inversién.

Non falemos polo tanto de documentacién, senén de informacién
documental ou mensaxe documentaria, é dicir, dun dos elementos do
proceso, que se pode converter, e de feito convértese, en producto docu-
mentario comercializable.15

3. A informacion electrénica

Amat popularizou unha clasificacién dos tipos de documentos se-

gundo a stia naturezal$, a saber:
Documentos en forma de papel

! Documentos en filme

# Documentos en forma magnética

! Documentos en forma electrénica

Hoxe ben poderiamos, seguindo a Negroponte, establecer s6 a se-
guinte diferenciacién:

¢ Documentos compostos por 4tomos

! Documentos compostos por bits.

15 A comercializacién engloba os tltimos elos do proceso documental e do pro-
ceso comunicativo ou informativo en xeral: a difusién e a procura de que os usuarios
adquiran ou acepten o producto. E interesante 6 respecto a anélise que fan sobre o
concepto e caracteristicas das relaciéns comerciais NIETo, A. e IGLEsIAs, F: Empresa In-
formativa. Barcelona, Editorial Ariel, 1993.

16 AMAT NOGUERA, N.: Documentacion Cientifica y Nuevas Tecnologias. Madrid, Edi-
ciones Pirdmide, 1988, p.19.



E é que o magnético e o electrénico, como o dixital ou o online, ten
barreiras difusas. A pesar de que os termos se estdn acunando popular-
mente con moita rapidez, en estricto senso a informacién dixital esta
comprendida dentro da informacién electrénica, non son polo tanto si-
nénimos. Para que a informacién poida considerarse totalmente dixital
ha de ser emitida, distribuida e recibida dixitalmente, o cal s6 se pode fa-
cer mediante os sistemas online, que en realidade tampouco son tales
necesariamente.

Ainda que durante dias décadas se produciu un certo reduccionismo
6 documentario co termo de informacién electrénica (asocidbase 6s ser-
vicios provedores de bases de datos empresariais ou cientificos case de
modo exclusivo) realmente, a inmensa maioria da informacién de masas
ten unha relacion directa co tratamento electrénico. Como veremos madis
adiante, tanto o teléfono, coma a radiotelevision, e incluso os periédi-
cos, o fax ou a nova multimedia, ten un tratamento electrénico. De feito
non é sequera necesario esperar a chegada dos ordenadores para poder
falar de xornalismo electrénico: desde o mesmo momento da invencién
da radio e da televisién hai medios de comunicacién de masas electréni-
cos, pero ainda non se pode falar de xornalismo dixital ou, en xeral, de
emision de informacién dixital de actualidade.

Hai tamén que distinguir entre a informacién dixitalizada pero co-
mercializada en dtomos e a comercializada en bits. Un disco de musica
pode ser unha gravacién dixital, pero o disco é un soporte composto de
dtomos e son os dtomos 0s que se comercializan, os que se distribien as
tendas, o que levamos ds nosas casas e almacenamos en estantes ou cai-
x06ns. Se fora comercializado en bits isto non ocorreria.

Xorden asi mesmo matices dignos de estudio na distribucién e venda
en bits e a posible atomizacién voluntaria do usuario (impresoras dixi-
tais tipo E-Print 1000 de Indigo ou os formatos de musica MP3) ou do
intermediario. Resulta curioso, 6 respecto, o tema da lonxitude da canle
dixital como medida de adaptacién 6 mercado. Por exemplo, é posible
que os comerciantes polo middo sigan vendendo 4tomos, pero as tendas
pddenlle facer chega-los bits en lugar dos dtomos e asi nunca se acaba-
rian as existencias de libros, periédicos, cintas de video, discos, etc. En
todo caso, o tendeiro necesitaria un almacén para materias primas, como
papel, CD ou cintas, pero o producto final fabricariase baixo demanda.
;Que tipo de empresa seria esta tenda? ;Tal vez poderiamos considerala
unha empresa informativa? O certo é que a canle dixital non ten por qué
chegar 6 usuario final, ainda que o léxico é que asi sexa e que asi acabe
sendo. O probable é que antes se aproveite unha fase intermedia, antes
de que os domicilios dos particulares tefian a posibilidade de atomizar
ou manter en dixital o que prefiran, segundo os seus gustos ou necesida-
des. Esta fase intermedia abre novas oportunidades de negocio. Atomos

e bits seguiran sen ser excluintes durante moito tempo. Sen diibida o fax
p6dese considerar un precedente primitivo desta idea de atomizacion,
exactamente igual ocorre cando o correo electrénico se imprime para
lelo mdis comodamente.

A informacion electrénica non € s6 unha cuestién de medio ou de so-
porte. Tamén o é de concepto. Aqui hai que ter en conta a multimedia, a
informacién desefiada especialmente para a interactividade electrénica,
a ausencia de relatos lineais, o hipertexto, a complexidade encadeada a
outras complexidades 4 stia vez encandeadas ata alcanzar combinacions
tendentes 6 infinito.

Desde outro punto de vista, do mesmo modo que se fala da Era da in-
formacion filase tamén da Era da electronica. Sen querer entrar en dis-
quisiciéns técnicas que non vefien 6 caso, a electrénica € a parte da fisica
que estudia os fenémenos derivados da circulacidn de cargas eléctricas
en gases, s6lidos e no baleiro, asi coma o control dos ditos movementos.
Entre as suas aplicaciéns encéntrase a electroactistica, a radiotécnia, a au-
tomdtica e a informdtica. Ainda que non é do todo exacto, podemos uti-
liza-la expresion informacién electrénica coma sinénimo da informa-
cién que se difunde a través dos medios electronicos.

Na actualidade faise unha asociacién inmediata entre informacién elec-
trénica e informatica, é dicir, ordenadores e redes que os interconectan,
ata o extremo de confundi-la sociedade da informacion coa sociedade in-
formatizada. De feito, coa eclosién dos mdis recentes medios electrénicos,
os norteamericanos engloban todo este proceso na expresién novas tec-
noloxias da informacién, mentres que os europeos, incluso a Unién Eu-
ropea de maneira oficial, prefiren o mais xenérico sociedade da infor-
macion. E precisamente en Europa onde mais se produce, polo tanto, a
confusion entre ambalas ddas sociedades, a da informacion e a da infor-
matizacion.

Resulta obvio que a informacién engloba 4 informatizacién. De feito
os medios electrénicos van, como se dixo, mais ald que a informatica. Xa
en 1971 Hans Magnus Enzensberger iniciaba o seu optsculo Elementos
para una teoria de los medios de comunicacion facendo unha curiosa distin-
cién entre medios electronicos e medios mdis antigos:

Co desenvolvemento dos medios electrénicos, a industria elabora-
dora da conciencia converteuse en precursora do desenvolvemento so-
cio-econdémico nas sociedades cun avanzado grao de industrializacion.
Infiltrase en tédolos demais sectores da produccién, faise cargo dun nii-
mero cada vez maior de funciéns directivas e de control, e determina a
norma da tecnoloxia do momento.

En lugar de ofrecer unhas definiciéns normativas, velaqui unha rela-
ci6én incompleta das innovacions que se produciron durante os tltimos
vinte anos: satélites de comunicaciéns, televisién en cor, televisién por



cable e con casete, video-tapes, video-recorders, video-fonos, a técnica l4-
ser, procesos electrostaticos de reproduccion, sistemas electrénicos de
impresion rapida, mdquinas de composicién e de ensinanza, microfi-
chas con acceso electrénico, impresién por radio, computadoras time-
sharing, bancos de datos.

Todolos citados medios forman combinaciéns entre si cos medios
madis antigos como son a imprenta, radio, cine, televisién, teléfono, tele-
tipo, radar, etc. A marchas forzadas estan establecendo interconexiéns
tendentes a crear un sistema universal.!7

En puridade, a radio, a television, o teléfono, o telégrafo, o teletipo,
etc.,, son tamén medios electrénicos, sen embargo poucas persoas pensan
neles 6 oir expresions coma xornalismo electrénico, correo electrénico ou
informacién electrénica. Imponse polo tanto unha substitucién do adxec-
tivo electrénico para clarifica-lo obxecto que se quere definir.

Asi, para José B. Terceiro!®, a Era electrénica podese considerar supe-
rada desde os anos setenta e é dos que opina que a Era da informacién
leva xa mais de vinte anos:

«La Edad de Piedra dur6 millones de anios, pero la siguiente, la del Metal,
solo cinco mil afios. La Revolucién Industrial (de primeros del siglo XviIl
a ultimos del siglo XIX), doscientos anos. La Era Eléctrica (de comienzos
de siglo a la Segunda Guerra Mundial), cuarenta afios. La Era Electrénica
durd veinticinco afos y la Era de la Informacién ya tiene veinte [mas de
25 en 2002], evolucionando rdpidamente desde lo que podriamos llamar
Infolitico Inferior al Infolitico Superior o Informacién Hipermedia.»

Nicholas Negroponte!? xulga indubidable que nos atopamos nunha
Era da informacién, ainda que xa introducia, sen demasiado éxito por
certo, a Era da post informacién, pero a sia principal achega 6 problema
terminol6xico das etapas é que na dita Era da informacién a meirande
parte desta nos chega en dtomos: xornais, revistas e libros. E dicir, parece
importar mdis o soporte que o contido, algo que sen diibida afecta de
maneira fundamental 4 industria e a todo o seu complexo marketing.20

17 ENZENSBERGER, HANS MAGNUS: Elementos para una teoria de los medios de comunica-
cién. Barcelona, Anagrama, 1981. pp. 7 e 8. A stia distincién é reveladora dunha opi-
nién subconsciente moi xeneralizada que considera que os medios electrénicos son
$6 0s novos medios electrénicos. Algo semellante ocorre coa informacién dixital que
se soe identificar coa teleinformacién ou telecomunicacién dixital.

18 TERCEIRO, JOSE B.: Sociedad digital. Del homo sapiens al homo digitalis. Madrid,
Alianza Editorial, 1996, p. 29.

19 NEGROPONTE, Nicholas: El mundo digital. Barcelona, Ediciones B, 1995, p. 25.

20 Por exemplo, a paxinacién dos xornais é ds veces tanto ou mais importante que
os seus contidos como atributo preferido polo puiblico e constittie un elemento fun-
damental no marketing xornalistico. Algo semellante ocorre co desefio, a cor, a cali-
dade da impresi6n, que a publicacion sexa agradable 6 tacto, etc.

Isto poderia facer pensar, como diciamos, que os &tomos son o conti-
nente e os bits o contido, en definitiva, os bits son a informacién. Pero
hai que ter coidado en non formulalo 4 inversa: a informacién non ten
por qué ser en forma de bits. Isto, que parece obvio, ds veces non o é
tanto e en boa parte relativiza a novidade da comparacién que fai Ne-
groponte e que despois recollen numerosos autores sobre o control
aduaneiro?!. Este problema do mundo dixital non é novo. Os activos
materiais e 0s inmateriais sempre coexistiron e o control destes sempre
foi moito mdis complexo a pesar de que, con frecuencia ~como é o caso
da informacién-, son os mais valiosos.

Informacién dixital é informacién dixitalizada, informacién reducida
a un conxunto de sinais, como vimos na Teoria matematica de Shannon,
e eses sinais son os bits, 1 e 0, que combinados forman o sistema bina-
rio. O bit pédese definir coma a unidade basica de informacién.

Por agora non toda a informacién pode ser dixitalizada, do mesmo
modo que por agora os dtomos non poden ser dixitalizados. Algtins
cientificos cren que non estd moi afastado o dia no que se poida conse-
guir, pero ainda é imposible dixitalizar olores, tactos e gustos. Sen em-
bargo aqui vainos interesar s6 aquela informacion que si o pode ser.

Por simple analoxia, nunca mellor dito, a Informacién documental
electrénica poderia definirse coma a informacién documental difundida
a través dos medios electronicos. Mdis exacto seria definila como a infor-
macién que se recuperou de maneira electrénica a partir de mensaxes
previamente emitidas e conservadas tamén electronicamente.

4. ¢Informacion documental electronica, dixital ou en lifia?

Ainda que cando se fala de informacién electrénica se adoita querer
falar de informacién dixital, o certo é que ata non hai moito a maioria dos
medios electrénicos eran anal6xicos e, de feito, toda informacion dixital
se debe reconverter en analéxica para que o ser humano a comprenda.

Indica Amat que a comunicacién analéxica «supone la transmision
de mensajes como una corriente continua de senales diversas que se va
muestreando en el tiempo y que se reconstruye en el lugar de destino.

21 NEGROPONTE (1995) Op. cit. pp. 25-26, fai unha ilustrativa distincién entre bits
e dtomos tomando como exemplo unha recepcién na que declaraba o valor do seu
ordenador portatil. A recepcionista referiase 6 valor dos dtomos, o do propio ordena-
dor, mentres que Negroponte calculaba o valor pola cantidade de informacién que
contifa (bits). Os dtomos valian aproximadamente 2.000 délares mentres que os
bits, entre un e dous milléns.



Cuanto mds corto sea el tiempo entre una muestra y otra, mas exacta sera
la transmisién».22

E 0 caso da radio e television actuais, ainda que xa estamos asistindo
d aparicién en masa da television dixital e dentro de non moito tempo
sucederd o mesmo coa radio dixital.

Se falamos de informacién documental dixital concretamos moito
madis, e quizais ainda non o suficiente. Algtins autores prefiren utiliza-la
expresién de documentacién automatizada, en lifia, etc. Polo pronto de-
finiriamos a informaci6én documental dixital como a informacién que se
recuperou de maneira dixital a partir de mensaxes previamente emitidas
e conservadas tamén dixitalmente ou, dito doutro modo, a informacién
dixital recuperada e clasificada para a sda difusién dixital, incluso ainda
que falemos de distribucién en 4tomos.23

Esta tiltima precision € quizais o unico motivo polo que ainda non
debemos considerar como expresions sinénimas a informacién dixital e
a informacién en lina ou online. Toda a informacién en lina é dixital,
pero a rede de telecomunicacién é un medio, unha simple canle a través
da cal se distribiie a mensaxe. E existen outras canles mais tradicionais
para distribui-la informacién dixital e, polo tanto, a informacién docu-
mental dixital.

Non obstante todo o anterior, ainda que desde o punto de vista cien-
tifico resulta obvio que é mdis exacta a denominacién informacién do-
cumental dixital (IDD), desde a perspectiva comercial segue tendo mais
vixencia e popularidade a informacién electrénica, de af o concepto In-
formacién documental electrénica (IDE).

5. O concepto de Informacion documental electrénica (IDE)

A mellor maneira de entende-lo concepto de Informacién documen-
tal electrénica ¢, como xa se mencionou, establece-la analoxia: informa-
Cion € 4 informacion electrénica o que informacién documental é 4 In-
formacién documental electrénica.

A interseccién dos conceptos de informacién documental e informa-
cién electrénica amplia enormemente os limites da primeira e reduce a
segunda 6 substancial, 6 de maior calidade e interese desde varios pun-
tos de vista, desde o estrictamente cientifico ata o comercial (Figura 1).

Dentro da IE hai que desbota-la informacién fugaz, irrecuperable por
definicién, por limitacién do seu emisor ou sinxelamente por acabar con-

22 AmaT NOGUERA, Nuria (1988): Op. Cit., p. 279.

23 A informacién dixital pode ser envasada en soportes non dixitais para a stia dis-
tribucién comercial. E o caso da comercializacién de CD-ROM.

verténdose en ruido ou infopolucién. Un caso claro de entender seria unha
paxina na World Wide Web que se borra sen que ninguén a almacenara
ou sequera visitado nunca. O caso de ruido seria esa mesma péaxina que
perdeu o seu formato e a suia intelixibilidade. Tamén hai que rexeita-la in-
formacién de dubidosa veracidade.

Tampouco seria IDE a IE que ainda non foi recompilada e ordenada
por ninguén, porque sé entén se converte en IDE. Seguindo co exemplo
da paxina web, imaxinemos que ninguén recompilase as pdxinas web
realizadas por espaiiois e referidas 4s stias emocidns persoais o dia de
Nadal, ata que esa recompilacién non se produza de maneira exitosa e se
poida ordenar estaremos falando de simple informacién electrénica,
non de Informacién documental electrénica.

O partir do citado concepto de informacién documental, a informa-
cién que se recupera a partir de mensaxes previamente emitidas e con-
servadas, preséntase unha dubida: jonde encaixa a IDE no proceso
comunicativo tradicional: emisor-canle-receptor? Se aceptamos que a in-
formacion é o contido da comunicacién (a informacién é a mensaxe), a
informacién documental podese considerar tal cando a mensaxe é recu-
perada unha vez que o proceso comunicativo concluiu. Pois ben, espe-
cialmente na comunicacién electrénica, con moita mdis frecuencia ca
noutras canles, este proceso € inconcluso. Por exemplo, a comunicacién
establecida mediante un libro entre o escritor e os sucesivos lectores pode
durar séculos; a comunicacién verbal é por definicién efémera, a audio-
visual (radio, televisién) tamén, a do xornal dura un dia (o tempo na in-
formacién, un concepto que hai que utilizar seguindo a Desantes24). Na
informacion electronica ese tempo € tan dificilmente medible coma no
libro, pero moito mdis multitudinaria por canto é moito madis masiva a

24 DeSANTES GUANTER, J. M.: Op.cit 1987, p.263



emisién de mensaxes e mais cambiante: un libro é un producto terminado
mentres que a informacion electrénica en rede pode estar en perma-
nente construccion. Seguindo a Hahn25, é case un ser vivo.

Obviamente, non toda a informacién electrénica se pode considerar
Informacién documental electronica nin é susceptible de selo. Pero na
rede pédese chegar a producir un curioso efecto: posto que toda infor-
macién documental é susceptible de ser electrénica, o medio electrénico
amplia a capacidade da informacién a secas para converterse en infor-
macién documental. Como se unha inmensa gravadora gardara case toda
a informacién existente 4 espera de poder ser considerada documental.

6. Orixes e medios da Informacion documental electrénica

Ainda sen entrar aqui na descricién das distintas tecnoloxias que pui-
deron contribuir 4 xeracion de informacion electrénica, si podemos re-
pasar someramente as orixes das aplicaciéns da electrénica no acceso
informacién.

As orixes da Informacién documental electrénica hai que buscalas
nas primeiras aplicaciéns do que se veu a denominar tecnoloxias e as no-
vas tecnoloxias da informacién.

Tecnoloxia da informacién é o concepto de coémo aplicar tecnoloxias
4 xeracion, almacenamento, tratamento, recuperacion e difusién da in-
formacién.26

No seu sentido mais amplo, tecnoloxias da informacién eran a pin-
tura coa que se representaban escenas de caza na caverna, as lentes que
lle permitian 6 artesdn seguir adquirindo experiencia que mais tarde
transmitiria 6s seus aprendices ou, evidentemente, a imprenta (non sé a
de tipos mébiles de Guttenberg). Pero comunmente non nos remonta-
mos tanto e adoitamos falar dos medios analéxicos como a telecopia, te-
lefacsimil ou fotocopia a distancia, é dicir, o fax; a microforma ou micro-
filmacién e microficha; teletexto, que se difunde por radio, e videotexto,
que se transmite por teléfono; por ultimo cabe resefia-lo videodisco e vi-
deocinta, que son soportes analéxicos pero que almacenan imaxes pre-
viamente dixitalizadas.

Desde ese momento entramos xa nos medios dixitais, nos discos
magnéticos, os discos 6pticos numéricos (o modo afrancesado de dicir
dixitais) e as stias variedades coma o DVD, CD-ROM, CD-] ou o CD-Au-

25 HaHN, HARLEY. Paxinas de Internet 99. McGraw Hill, 1998.
26 AMAT NOGUERA, Nuria (1988): Op. cit. p. 279.

dio, o video dixital, na tecnoloxia que rodea o chamado Arquivo Docu-
mental Electrénico e os sistemas de documentacién multimedia.2?

O desenvolvemento tecnol6xico € o que permitiu que progresiva-
mente exista mdis informacién documental accesible a custos cada vez
mais reducidos. Pero o gran salto cualitativo da man das telecomunica-
cions en combinacién coas bases de datos informéticas e tédolos conse-
guintes servicios online, desde o mencionado videotex ata os servicios
ASCII ou a mais desencorsetada Internet e as futuras autoestradas da in-
formacién. E o proceso denominado co concepto de Teledocumentacién
que xa estd practicamente desfasado.

Segundo Amat, «a Teledocumentacién consiste no acceso de forma
selectiva e a distancia 4 informacién, é dicir, acceder a bases de datos bi-
bliogréficos e non bibliograficos mediante un terminal de teleproceso
que permite unha comunicacién instantinea e conversacional coa infor-
macién que contén a base de datos.

Asi, podemos establecer como obxectivo primeiro da teledocumenta-
cién o recuperar unha determinada informacién, que se atopa no seu
conxunto madis amplo, a través do acceso a un ordenador mediante un
terminal de teleproceso».28

Unha base de datos ¢, segundo a Federacién Internacional de Docu-
mentacion, «un conjunto de datos homogéneos, ordenados de una forma
determinada, que se presenta normalmente en forma legible por orde-
nador (en cinta magnética u otro soporte) y se refieren a una organiza-
cién, materia o problema determinado». No mesmo contexto definese
banco de datos como «un sistema de informacién automatizado que consta
de una o mds bases de datos, un sistema de gestién de las mismas, pro-
gramas de aplicacién adecuados y el soporte fisico del sistema»29.

As técnicas de teledocumentacion popularizaronse gracias 4 simplifica-
cion das estratexias de busca e, sobre todo, o abaratamento das ferra-
mentas necesarias: ordenadores, redes e software, as mesmas ferramentas
que tamén contribuiron a que cada vez haxa méis creadores de informa-
cion primaria. Asi prodticese o cofiecido paradoxo: a mdis cantidade de
informacién e maior accesibilidade, maior risco de estar sobrecargado e
infopolucionado de tal maneira que resulta tremendamente dificil encon-
tra-la informacién que se necesita no momento adecuado. Isto chega a
provocar unha perigosa ansiedade da informacién. Ante este fenémeno

27 Para unha mdis ampla descricién das aplicaciéns da electrénica no acceso 4 in-
formacion ver Da Costa Carballo, Carlos. Introduccion a la informdtica documental. Fun-
damentos prdcticos y juridicos. Madrid, Sintesis, 1993, p. 115 e ss. AMAT NOGUERA, Nuria.
Op. cit. pp. 310 e ss.

28 Amat NoGuERa, Nuria (1988): Op. cit. p. 319.

29 CornELLA, Alfons. (1996). Op. cit. p. 39.



xorden os productores de informacién secundaria e terciaria, € dicir, a re-
presentacion condensada de documentos primarios e as listaxes de pu-
blicaciéns secundarias, respectivamente. Asi que, como tantas outras ve-
ces, o desenado para resolver un problema 6 mesmo tempo agravao.

O final segue sendo necesaria a intervencién da peneira humana, al-
guén que asuma a responsabilidade de seleccionar aceptando erros. E o
intermediario de informacién no seu sentido mdis amplo, denominado
tamén como infomediario, axente de informacién ou xestor de informa-
cion, todas elas traducidas do inglés «information broker», exercente
como tal ou baixo outras denominaciéns e incluso funciéns laborais te-
oricamente distintas. Este intermediario pode ir desde a simple biblio-
teca 6 consultor de informacion, incluindo 6 teledocumentalista ou 6 in-
vestigador de mercados.

Ainda que a tecnoloxia promete que chegard o momento no que cal-
quera sen unha preparacién especifica se poderd mover con éxito polo
universo da informacién, a verdade é que non parece moi probable, polo
menos no que se refire 6 que en definitiva é mdis importante, o tltimo
elo que une a cadea documental co usuario: os servicios de valor enga-
dido, cando a informacién significa directa ou indirectamentemente di-
neiro. En efecto, ata acada-la utopia na que a tecnoloxia se relacione coas
persoas da mesma maneira que estas o fan entre si, € dicir, coa linguaxe
natural, coa voz e os xestos, coas mensaxes implicitas e incluso coa iden-
tificacién de necesidades implicitas que se poidan satisfacer, non sé sera
imprescindible a intermediacién humana senén o constante desenvolve-
mento de sistemas que lle proporcionen 4 informacién documental un
especial valor engadido.3? Todo o demais sera case de balde, e xa se sabe
que o que non custa non vale. @

30 fbidem. p. 38.

